Nafarroako Parlamentuko Mahaiak, 2016ko urriaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Óscar Arizcuren Pola jaunak aurkeztutako galdera, Nafarroako Gobernuaren Bruselako Ordezkaritzaren web orriari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko urriaren 24an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Óscar Arizcuren Pola jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, Nafarroako Gobernuak idatziz erantzun diezaion:

Nafarroako Gobernuaren Bruselako Ordezkaritzari honako eskumen hauek esleitzen dizkio Herritarrekiko eta Erakundeekiko Harremanetako Departamentuak, 129/2015 Foru Dekretuaren arabera:

1. Europar Batasunaren aurrean Nafarroaren interesak ordezkatzea, eta horiek sustatu eta babestea.

II. Nafarroako Foru Komunitateko sektore publiko eta pribatuarentzat aukerak aktiboki bilatzea enpresaren eta finantzen arloan.

III. Nafarroako Foru Komunitatea atzerrian sustatzen eta proiektatzen laguntzea.

Eskumen horiek kontuan hartuta, Gobernuarentzat ez al da lehentasun bat bitartekoak bilatzea ordezkaritzaren web-orria ingelesera itzultzeko eta, halatan, Bruselan Nafarroaren interes sozioekonomikoak sustatzeko?

Iruñean, 2016ko urriaren 17an

Foru parlamentaria: Óscar Arizcuren Pola

